
3. Wajibu wa Watumishi wa Umma kuhusiana na Waraka Namba 2 wa mwaka 2006

 Kama mtumishi wa umma, unaweza kumwomba Ofisa Utumishi wako au Waratibu wa VVU na 
UKIMWI mahali pa kazi wakupatie:  

(i) Toleo la karibuni zaidi la Waraka na/au majibu ya maswali yoyote uliyonayo kuhusu 
VVU/UKIMWI

(ii) Taarifa kuhusu programu za VVU/UKIMWI, pamoja na rasilimali fedha zilizopangwa kwa ajili 
ya kuwalinda watumishi dhidi ya maambukizi ya VVU

(iii) Taarifa kuhusu shughuli zilizopangwa na rasilimali fedha zilizotengwa kwa ajili ya kuwaelimi-
sha watumishi kuhusu manufaa na taratibu za kupata na kuzingatia huduma za matibabu ya 
UKIMWI; na

(iv) Taarifa kuhusu matumizi halisi ya rasilimali fedha zilizotengwa kutekeleza shughuli mbalim-
bali za VVU/UKIMWI mahali pa kazi, ikiwemo ndani ya wizara, halmashauri au idara zinazo-
jitegemea au wakala.

 Aidha, unaeweza kutoa taarifa juu ya mwenendo usio wa kiuadilifu unaohusiana na masuala ya 
yoyote yaliyotajwa hapo juu kwa mamlaka inayohusika – hasa kwa mwajiri wako - na kuomba 
kupata taarifa inayomuhusu mtumishi kutoka Ofisi ya Rais - Menejimenti ya Utumishi wa Umma.

Kwa taarifa zaidi, tafadhali wasiliana na;

Katibu Mkuu,
Ofisi ya Rais – Menejimenti ya Utumishi wa Umma

KUHUSIANA NA VVU NA UKIMWI
 

1. Utangulizi

 Athari ya VVU/UKIMWI kwa Utumishi wa Umma imekuwa ya majanga, kwa kiwango kikubwa 
imepunguza uwezo wa kufanyakazi kwa baadhi ya watumishi, mzigo wa ziada wa kazi kwa wen-
gine, mfadhaiko wa mawazo, ongezeko la gharama za afya na ustawi wa jamii, kiwango kikubwa 
cha kubadilisha watumishi, na kupotea kwa rasilimali watu wenye ustadi, ujuzi na uzoefu katika 
taasisi zote za Serikali. Kutambua kwamba VVU/UKIMWI unaweza kurudisha nyuma mafanikio 
yote ambayo Serikali imepata kumetoa msukumo wa mapambano ya kudhibiti tatizo hili. Kwa hali 
hii, Serikali ya Tanzania imedhamiria kuwapa watumishi wa umma huduma zinazohusiana na 
VVU/UKIMWI, ikiwemo elimu, misaada, matunzo na matibabu. Malengo ya huduma hizi ni 
kuwapa motisha watumishi ili kwa hiari yao watafute huduma za ushauri nasaha na upimaji wa 
VVU na kuwasaidia wale wanaoishi na VVU kudumisha afya njema. Manufaa kwa watumishi wa 
umma yameelezwa kwa muhtasari kwenye waraka Namba 2, uliotolewa Novemba, mwaka 2006 
na Serikali ya Tanzania kupitia Ofisi ya Rais, Menejimenti ya Utumishi wa Umma. 

2. Haki za Watumishi wa Umma Kuhusiana na Waraka Namba 2 wa mwaka 2006. 

Kama mtumishi wa umma, una haki zifuatazo: 

(i) 	 Kuelimishwa mara kwa mara kuhusu masuala ya VVU/UKIMWI, ikiwa ni pamoja na kupata 
huduma ya hiari ya ushauri nasaha na upimaji wa VVU, ili uishi maisha yenye afya na tija; 

(ii) 	 Iwapo unaishi na VVU/UKIMWI, una haki ya kubaki katika ajira, na hiari ya kuungana na 
watumishi wenzako wanaoishi na VVU na kuunda kikundi cha mahali pa kazi kwa ajili ya 
kubadilishana uzoefu na kusaidiana, pia na kueleza kero zenu kwa mwajiri; 

(iii) Iwapo unaishi na VVU/UKIMWI na kustahili huduma za matibabu, unayo haki ya kupata 
huduma rafiki za matibabu, kwa mujibu wa Mwongozo wa Taifa wa Matunzo na Matibabu ya 
VVU/ULIMWI; 

(iv) Iwapo unaishi na VVU/UKIMWI, unayo haki ya kupata msaada kutoka kwa mwajiri wako kwa 
ajili ya lishe bora ya nyongeza; na 

(v) 	Kupewa posho ya usafiri kwa ajili ya kwenda kwenye vituo vya matibabu ya magonjwa 
nyemelezi, CD4 na vipimo vingine, na kupata dawa za kupunguza makali ya UKIMWI. 

